Súðavíkurhreppur  -  fundargerð hreppsnefndar

6.   fundur  kjörtímabilið 1998 – 2002. 

7.  október 1998, kl. 15.00.
 haldinn í fundarsal hreppsnefndar Njarðarbraut 14.

Árið 1998,   7. október  kl. 15.00 hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Jón Grétar Kristjánsson, Anna Lind Ragnarsdóttir, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.  Heiðar gerði svohljóðandi athugasemdir við fundarboð.   Mér finnst að lítil gögn fylgi fundarboðinu, sérstaklega er ég ósáttur með að aðalbók hafi ekki  verið send heim með fundarboði.

Sveitarstjóri gerði grein fyrir því að hefðbundin vinna við launaútreikning og uppfærslu þeirra, auk vinnu við skilagrein virðisaukaskatts hefur staðið hér yfir til dagsin í dag.    Friðgerður Baldvinsdóttir gerði grein fyrir að lögð var áhersla á að aðalbók væri uppfærð miðað við síðustu mánaðarmót.  

Oddviti bar fram eftirfarandi dagskrárbreytingartillögu þess efnis að við boðaða dagskrá bætist liðurinn leikskólamál og verði hann númer 1.2

Samþykkt samhljóða.

12.
Bréf Ferðaþjónustunnar í Reykjanesi ehf. til hreppsnefndar dags. 03.09.1998.

Skipanir í stjórnir, nefndir og ráð á vegum Fjórðungsþings Vestfirðinga.

14.

Útskrift úr aðalbók hreppsins lögð fram.



1. Fundir nefnda:

1.1 Fundur fræðslu- og tómstundanefndar 28.sept. 1998.

Oddvit gerði að tillögu sinni að ritað verði bréf til menntamálaráðherra og óskað undanþágu fyrir leiðbeinanda og ekki auglýst að sinni.

Heiðar gerði grein fyrir að hugsanlega gæti hann verið vanhæfur í umræðu um þennan dagskrárlið, og óskaði að hreppsnefnd tæki á því.

Fundargerðin lögð fram og samþykkt.

1.2 Leikskólamál.

Sveitarstjóri gerði grein fyrir fundi sem hann átti við starfsmenn leikskólans 6. október s.l.   Jafnframt að ekki liggur fyrir samþykkt hreppsnefndar varðandi breytingar á launum starfsmanna í leikskóla.   

Jafnframt kom fram að starfskraft vantar í leikskólann.

Oddviti bar fram eftirfarandi tillögu:  

Sveitarstjóra og oddvita,  í samvinnu við skólastjóra/leikskólastjóra og formann fræðslunefndar, verði falið að skoða niðurröðun starfsmanna í launaflokka og gera tillögu um fyrirkomulag vegna samninga við Kennarasamband Íslands.   

Þar sem ekki liggur fyrir samþykkt um breytingar á launafyrirkomulagi í leikskóla er þeim jafnframt falið að skoða samninga við leikskólakennara, sértaklega hvort samræmi sé á milli kennara í grunnskóla og leikskóla.

Tillaga oddvita samþykkt samhljóða.

1.3 Fundur bókasafnsnefndar 5. október 1998.

Oddviti gerði að tillögu sinni að sveitarstjóra verði falið að auglýsa eftir bókaverði úr hópi starfsmanna Súðavíkurskóla til að allir starfsmenn hafi jafnan möguleika á að sækja um starfið. 

Tillaga oddvita samþykkt samhljóða.

Fundargerðin lögð fram og samþykkt.

Hér vék Anna Lind Ragnarsdóttir af fundi og inn kom Fjalar Gunnarsson.

1.4 Fundur bygginganefndar 2. október 1998.

Hér vakti Heiðar athygli á vanhæfi sínu og vék af fundi.   Sæti hans tekur Elvar Ragnarsson.

Oddviti gerði að tillögu sinni að byggingarleyfi við Holtagötu 29 verði samþykkt.

Tillagan samþykkt samhljóða.

Oddviti gerði að tillögu að byggingarleyfi fyrir boltanet á íþróttavelli verði samþykkt.   Tillagan samþykkt samhljóða. 

Oddviti gerði að tillögu sinni að samþykkja teikningar af jarðhýsi á lóðinni Eyrardalur 2.  Tillagan samþykkt samhljóða.

Hér vék Elvar Ragnarsson af fundi og inn kom Heiðar Guðbrandsson.

2. Bréf Heiðars Guðbrandssonar dags. 2.10.1998 vegna byggingareftirlits.

Heiðar gerði með framsögu grein fyrir því að hann telur byggingareftirlit að hluta ábótavant. 

Heiðar gerði svohljóðandi tillögu.

Vegna þess að ekki er framfylgt reglum um byggingareftirlit og ekki ákvörðun um áfangaúttektir þá legg ég til að samningnum við V.S.T. um starf byggingar​fulltrúa í Súðavíkurhreppi verði sagt upp.

Oddviti gerði tillögu um að spurningum í bréfi Heiðars Guðbrandssonar dags. 2.10.1998 verði vísað til byggingarnefndar og óskað svara.

Heiðar gerði tillögu um að báðum tillögunum verði vísað til umfjöllunar í byggingarnefnd.

Tillaga Heiðars borin undir atkvæði.

Heiðar Guðbrandsson greiddi atkvæði með tillögunni, oddviti greiddi atkvæði á móti. Tveir hreppsnefndarmenn sátu hjá, einn hreppsnefndarmaður var fjarverandi.

Tillagan fellur á jöfnum atkvæðum.

Tillaga oddvita vegna bréfs Heiðars dags. 2.10.1998 borin undir atkvæði.

Samþykkt með þremur atkvæðum H-lista, Heiðar Guðbrandsson sat hjá.

Tillaga Heiðars um uppsögn samnings við V.S.T. 

Tillagan felld með fjórum atkvæðum H-lista gegn atkvæði Heiðars Guðbrandssonar.

3. Bréf Heiðars Guðbrandssonar dags. 2.10.1998 vegna Vá-Vest.

Heiðar gerði grein fyrir sjónarmiðum sínum varðandi samstarf Súðavíkurhrepps, Ísafjarðarbæjar og Bolungavíkurbæjar um átak í vímuvörnum, og telur hann að ástæða sé til að endurskoða skipun stýrihóps og að opinberir embættismenn komi inn í hópinn meira en nú er.

Sveitarstjóri gerði grein fyrir skipan og störfum stýrihóps og framkvæmdaráðs vegna þessa starfs.

Sveitarstjóra falið að ræða við sálfræðing heilsugæslu um að hann komi inn í stýrihópinn.  

4. Bréf dags. 30.9.1998 frá Guðrúnu Birnu Eggertsdóttur til hreppsnefndar.

Hreppsnefnd samþykkir að lána húsið við Aðalgötu 30 þannig að þeir sem nota húsið greiði rafmagn.  Hreppsnefnd bendir á þær reglur sem gilda um dvöl í húsum á svæðinu.   Sveitarstjóra falið að ganga frá samningi við umræddan hóp. 

5. Fundur sveitarstjóra með ráðuneytisstjóranefndinni 30. september sl.

Sveitarstjóri gerði grein fyrir fundi sínum með ráðuneytisstjóranefndinni. Hreppsnefnd felur sveitarstjóra að boða  nú þegar alla þingmenn Vestfirðinga til fundar við hreppsnefnd Súðavíkurhrepps í Súðavík.

6. Fjármunir í vörslu Súðavíkurhrepps vegna framfærslu.

Afgreiðslan færð í trúnarðarbók.

7. Tilboð í tvær húseignir í gömlu byggðinni.

Umræða varð um skipulag gömlu byggðarinnar í Súðavík og almennt um sölu húseigna.

7.1 Tilboð í húseignina Túngata 11. 

Oddviti gerði að tillögu sinni að tilboði í Túngötu 11 verði tekið.

Heiðar gerði að tillögu sinni að frestað verði sölu Túngötu 11 og Aðalgötu 2 þar til niðurstaða fæst í skipulagsmálum svæðisins og hreppsnefnd hefur endurskoðað stefnu um sölu og nýtingu húsnæðis í gömlu byggðinni.

Tillaga Heiðars borin undir atkvæði.

Heiðar greiddi atkvæði með tillögunni, Salvar og Jón Grétar greiddu atkvæði gegn tillögunni, Friðgerður og Anna Lind sátu hjá.

Tillaga oddvita um Túngötu 11.

Tillagan samþykkt með atkvæðum H-lista gegn atkvæði F-lista.

7.2 Tilboð í íbúð við Aðalgatu 2.   

Oddviti gerði tillögu um að tekið verði tilboði í íbúð við Aðalgötu 2, merkt 0101.

Tillagan samþykkt með þremur atkvæðum H-lista, gegn atkvæði F-lista, Anna Lind sat hjá.

Heiðar gerði svohljóðandi grein fyrir atkvæði sínu:

Ég vil benda á að það er eilíft verið að þrengja kosti þeirra sem áhuga hafa á rekstri sumardvalaraðstöðu í gömlu byggðinni.

Anna Lind óskaði svohljóðandi bókunnar:

Ég er sammála um að nauðsynlegt er að fram fari endurskoðun á stefnu um sölu og nýtingu húsnæðis í gömlu byggðinni.

8. Boð um fund með fjárlaganefnd Alþingis í nóvember nk.

Hreppsnefnd er sammála um að þyggja boð fjárlaganefndar um fund.

Oddviti gerði tillögu um að sveitarstjóri og einn frá hvorum lista mæti á fundinn og að ferðin verði nýtt til að heimsækja embættismenn og stofnanir.

Samþykkt samhljóða. 

9. Samruni Þorgríms ehf. og Hraðfrystihússins hf.

Hreppsnefnd samþykkir samhljóða samruna Þorgríms ehf. og Hraðfrystihússins hf.

Gögn varðandi dagskrárlið 11, 13 og 15 lögð fram. 

Þar sem klukkan er orðin 21.00 er fundi hreppsnefndar slitið.  Aðrir dagskrárliðir færist á næsta fund hreppsnefndar.

Þeir eru:

Internet tengingar hreppsins.

Bréf Ferðaþjónustunnar í Reykjanesi ehf. til hreppsnefndar dags. 03.09.1998.

Gjaldskrá leikskóla.

Fundargerð upplesin.  Oddviti óskaði eftir athugasemdum við fundargerð.     Fundagerð  samþykkt, fundi slitið kl. 21.30.-

